
Stjórnarfundur í Hestamannafélaginu Snæfellingi

Fundurinn var haldinn í Hrísdal þriðjudaginn 26 febrúar 2013 kl. 20:00.  
Varamenn einnig boðaðir.
Mætt eru Ásdís Sigurðardóttir formaður, Ólafur Tryggvason, Lárus Hannesson, Laufey Bjarnadóttir, Sæþór Þorbergsson, Gunnar Sturluson, Gísli Guðmundsson  og Herborg Sigurðardóttir sem ritar fundargerð.
1 Snæfellingsreiðhöllin. 
Ólafur gerði grein fyrir stöðu viðræðna Snæfellingshallarinnar við Grundarfjarðarbæ um breytingar á stuðningi bæjarins við uppbyggingu reiðhallarinnar.  Þeir sem lagt hafa fram hlutafé í félaginu í dag eru Snæfellingur sem hefur sett kr. 15.000.000 inn í félagið í peningum og Guðmundur Ólason setti kr. 12.000.000 með afsali á reiðhöllinni fyrir kr. 24.000.000 gegn greiðslu á kr. 12.000.000.  Hafa félaginu þannig verið lagðar til kr. 27.000.000 í aukið hlutafé.  Stóð til skv. samningi að stækka höllina og átti Grundarfjarðarbær að leggja kr. 16.700.000 fram til félagsins, auk framlags frá Hesteigendafélagi Grundarfjarðar.  Hefur ekki tekist að fjármagna stækkunina og því hefur ekki orðið af framkvæmdum.
Eru uppi áform um að hætta við að stækka höllina gegn því að Grundarfjarðarbær lækki framlag sitt til kaupa á hlutafé í félaginu og um leið verði keyptur hluti af hlutafé Snæfellings og Jóhanns XXX sonar.  Voru fundarmenn sammála um að freista þess að ljúka samningum á þann veg að keypt yrði hlutafé af Jóhanni fyrir kr. 5.000.000 og af Snæfellingi fyrir kr. 7.000.000, enda mundi Grundarfjarðarbær leggja um það bil kr. 10.000.000 til kaupa á hlut í höllinni.  Yrði gengið frá kaupum við Jóhann og honum greitt fyrir þann hlut sem hann selur strax, en Snæfellingur fengi sitt söluandvirði greitt út á 3 árum með verðbótum, fyrst kr. 3 milljónir og síðan 2 milljónir á 12 mánaða fresti ásamt verðbótum.
Stjórnin samþykkti að 5 milljónir af þessu fé yrðu lagðar í byggingu reiðhúss í Stykkishólmi, enda myndi Stykkishólmsbær og Hesteigendafélagið útvega nægt fé til að hefja framkvæmdina.  Var einnig samþykkt undir þessum lið að leysa Gunnar Sturluson undan samningi um framlag til reiðhallarbyggingarinnar í Stykkishólmi.

Ólafi var falið að fylgja því eftir að formleg samþykkt um skuldbindingu Grundarfjarðarbæjar fengist og munu þeir Gunnar Sturluson koma fram fyrir hönd stjórnar í frágangi samninga, sem þó skulu verða bornir undir stjórnina til endanlegrar samþykktar.
2
Umsókn um reiðvegi. 
Reiðvegaáætlun til ársins 2017 lögð fram og samþykkt. Einnig á að  sækja um í sér sjóð hjá LH, vegi sem tengjast Löngufjörum. Ákveðið að skoða að sækja um styrki til að setja upp áningarhólf og salernisaðstöðu við reiðleiðir um Löngufjörur.
3 Vetrarmót.
Töltmót í Söðulsholti föstudaginn 15. mars kl. 19 keppt verður í T3 og T7 í tveimur flokkum 17 og yngri og svo þeir sem eru 18 ára og eldri.

(T7 hægt tölt og fegurðartölt, T3 hægt tölt, hraðabreytingar og yfirferðartölt. Nánari upplýsingar inná þessari síðu http://www.hidi.is/toumllt.html ) 

4 Fjórðungsmót.

Í framkvæmdanefndinni fyrir Snæfelling eru Gunnar Sturluson og Arnar Ásbjörnsso. Verið er að vinna í samningi um leigu á Kaldármelum fyrir Fjórðungsmótið.

Fyrir síðasta mót kostuðu lagfæringar meira en leigan var, voru sóttir styrkir til ýmissa aðila til að brúa það bil.  Það liggur fyrir núna að við verðum að laga kynbótavöllinn, laga vatnið og sennilega að mála eitthvað af húsunum sem eru á staðnum og sennilega kemur svo meira til þegar verður farið að skoða svæðið. Vonast er eftir að geta byrjað í lagfæringum í maí og það þarf að búa  til traustan hóp til að aðstoða við lagfæringar á svæðinu fyrir mótið.   Stendur til að skoða að fá dómpallana sem Landsmót á.  Gunnari veitt heimild til að semja við Framkvæmdanefnd Fjórðungsmóts um leigu á svæðinu.
5 Önnur mál.

Ákveðið að þau börn og unglingar sem eru í Snæfelling og sækja reiðnámskeið á árinu 2013 geti sótt um 3000 kr. styrk til Snæfellings, gegn framvísun kvittunar. Gildir bara á eitt námskeið en námskeiðið getur verðið hvar sem er.
Athuga á að halda námskeið fyrir börn, unglinga og ungmenni sem ætla sér í úrtökuna fyrir Fjórðungsmótið. Einnig á að athuga með að hafa námskeið fyrir þau sem vinna sér inn rétt til að fara á Fjórðungsmótið.

Búið er að skanna inn allar myndir og er verið að athuga hvernig best er að geyma myndirnar.

Kanna á með verð á merktum peysum fyrir Fjórðungsmótið. Ekki verður safnað auglýsingum fyrir peysurnar. þetta mun verða auglýst betur síðar.

Ákveðið var að breyta dagssetningu á aðalfundinum. Verður aðalfundurinn fimmtudaginn 14. mars kl. 20 í Grundarfirði

Fleira gerðist ekki og var fundi slitið kl. 23
Herborg Sigurðardóttir,

fundarritari

